1.  Аңлатма яҙыу.
3- сө класс өсөн башҡорт теленән эш планы Яңы Монасип башланғыс мәктәбе- балалар баҡсаһы өсөн эшкәртелгән уҡыу программаһына,  2015-2016 уҡыу йылына уҡыу планына ярашлы төҙөлдө.

Башланғыс класта тәү башлап башҡорт телендә уҡырға, яҙырға өйрәтеү, башҡорт телен предмет булараҡ өйрәнеү һәм уҡыу процесында социаль тәжрибә туплау уҡыу программаһы нигеҙендә тормошҡа ашырыла.
       Икенсе быуын хөкүмәт стандарттарының талаптарына ярашлы бала башҡорт теле буйынса белем алыу менән бер рәттән яңы йәшәү шарттарына яраҡлы тормош тәжрибәһе тупларға, уңышлы уҡыусы һәм эшмәкәр шәхес сифаттарына эйә булырға тейеш.  

      Башланғыс мәктәптә тәү башлап грамотаға өйрәтеү осоронда уҡ уҡыусыны үрҙә бәйән ителгән йүнәлештәрҙә  үҫтереү өсөн иркен мөмкинселектәр асыла, шарттар тыуҙырыла. Уҡытыусы тарафынан ошо йүнәлештә системалы ойошторолған эш уларҙы тулыһынса тормошҡа ашырыуға булышлыҡ итә.

      Бала туған телендә аралаша, башҡа фәндәрҙе лә шул телдә өйрәнә. Әсә теле балаға аң-белемгә эйә булыу, мәғлүмәтле булыу, фекерләү һәм үҙ-ара аралашыу сараһы ла булып хеҙмәт итә. Был йәһәттән башҡорт мәктәптәрендә әсә телен өйрәнеү предмет булараҡ уның бәйәһен арттыра һәм уҡытыусыға юғары талаптар ҡуя.

      Тыуған илебеҙ Рәсәй, республикабыҙ Башҡортостан, туған тел, халҡыбыҙ, башҡа милләт халҡы менән татыулыҡ, дуҫлыҡ, тирә-яҡ мөхит, уларҙы һаҡлау-яҡлау башҡорт грамотаһына өйрәтеү һәм әсә теле программаларының көнүҙәк темалары булып тора. Был программала башланғыс кластарҙа фән буйынса уҡытыу тематикаһы, уның ҡыҫҡаса йөкмәткеһе һәм уҡыусы үҙләштерергә тейеш булған универсаль уҡыу эш төрҙәре системаһы тәҡдим ителә.

2. Уҡыу предметының дөйөм характеристикаһы.

 Башланғыс мәктәптә грамотаға өйрәтеү («Әлифба») осоронда балаларҙы телмәр эшмәкәрлегенә (тыңлау,һөйләү, уҡыу, яҙыу) өйрәтеү төп йүнәлеш булып тора. Был эшмәкәрлек баланы грамотаға өйрәтеүҙән башлап, артабан аңлап тасуири уҡыу, грамоталы яҙыу, мәҙәниәтле аралашыу күнекмәләрен формалаштырыу, йәғни интеллектуаль-эшмәкәр, коммуникатив шәхес тәрбиәләүҙе күҙ уңында тота. Балаға рухи йөкмәтке һалыу, әхлаҡи тәрбиә биреү, эстетик, эмоциональ зауыҡ формалаштырыу туған тел аша бойомға ашырыла. Был йәһәттән телмәр эшмәкәрлегенә өйрәтеү ҙур әһәмиәткә эйә. 

     Был өлкәлә эш Л.С.Выготский, П.Я.Гальперин, Н.В.Талызина, Л.В.Занков, Д.Б.Эльконин- В.В.Давыдов, Л.Е.Журова һәм Ж.Ғ.Кейекбаев, Н.К.Дмитриев, Н.Х.Ишбулатов, К.Г.Ишбаев, А.А.Ғәлләмов, Т.Х.Аслаев, Х.А.Толомбаевтың фәнни- теоретик идеяларына нигеҙләнеп ҡоролған.

     Башҡорт теле программаһы «Мәғариф тураһындағы закон»ға, Рәсәй Федерацияһының икенсе быуын дөйөм белем биреү хөкүмәт стандарттарына, «Башҡортостан халыҡтары телдәре законы», «Башҡорт мәғарифын үҫтереү концепцияһы» һәм башҡа норматив документтарға таянып эшләнде. Был документтарҙа милли мәктәптәрҙә туған телде тейешле кимәлдә уҡытыу, Уның мөһим проблемалары, заманса уҡытыуҙың бурыстары, йүнәлештәре, юлдары билдәләнде.

       Рәсәй мәғарифын модернизациялау концепцияһында мәғариф алдында ҡуйған төп маҡсат- баланы шәхес итеп үҫтереү. Рәсәй Федерацияһының мәғарифты үҫтереү программаһында ла «Дөйөм белем биреү мәктәбен модернизациялау нигеҙҙә уҡыусыларға билдәле күләмдә белем биреүҙе генә күҙ уңында тотмай, ә уны шәхес булараҡ үҫтереү, танып белеү һәм эшмәкәрлек һәләттәрен күреү» ҡыҙыл һыҙыҡ өҫтөнә алынған. Шул маҡсаттан сығып башҡорт телен уҡытыуҙың төп мәсьәләләре билдәләнде:

      -телмәр эшмәкәрлеген формалаштырыу: тыңлау, һөйләү, уҡыу, яҙыу,

      -тел системаһын (фонетика, лексика, орфография, орфоэпия, грамматика, пунктуация) өйрәнеү,

      -башҡорт теле фәне аша тирә-яҡты, йәғни баланы уратып алған мөхитте, объекттарҙы, күренештәрҙе танып белергә өйрәтеү,

      -башҡорт теле ғилемен өйрәнгәндә баланың шәхси мөмкинселектәрен иҫәпкә алып, уның һәләтен,эрудицияһын формалаштырыу өсөн шарттар тыуҙырыу,

      -тел ғилемен өйрәнеү процесында универсаль уҡыу эш төрҙәренә өйрәтеү; уҡыу эшмәкәрлегенең төп компоненттарын үҙләштереү (уҡыу мәсьәләһе, проблема ҡуйыу; эште планлаштырыу, ойоштороу; уҡыу мәсьәләһен сисеү; эште баһалау; рефлексив-контроль эшмәкәрлек);

      -милли үҙаңды формалаштырыуға нигеҙ һалыу.

    Башҡорт мәктәптәрендә уҡытыу һәм тәрбиә эше башҡорт телендә бойомға ашырыла. Шуның өсөн башҡорт теле балаға башҡа фәндәрҙе үҙләштереүҙе тормошҡа ашырыусы ҡорал булып тора. Был йәһәттән туған телдә аралашыу, уҡытыусы һәм тиҫтерҙәр менән мөнәсәбәт ҡороу; мәғлүмәт, белем алыу сығанағы итеп ҡулланыуҙы маҡсат итеп ҡуйыу зарур. Тимәк, башҡорт теле баланы тирә-йүнде танып белеү, мәғлүмәт, белем алыу, тыуған еренә, халҡына, теленә һөйөү тәрбиәләү сараһы булып та тора. Шуға күрә уҡыу процесында туған телде өйрәнеүҙең баһаһы арта, роле тағы көсәйә төшә. Башланғыс звеноны тамамлағас, әсә теле (башҡорт теле) урта һәм юғары звеноларҙа балаға үҫеш кимәлен камиллаштырыу ҡоралы булып хеҙмәт итә.

     Тәҡдим ителгән уҡыу программаһы нигеҙендә башҡорт телен өйрәнеү, туған телдә мәҙәни аралашыу, үҙ-ара кешеләр менән заманса мөғәмәлә итеү оҫталығын юғары коммуникатив кимәлгә ҡуйыу өсөн уҡытыу-тәрбиә эшен күрһәтелгән маҡсаттарға ярашлы итеп ойошторорға кәрәк.

3. Уҡыу предметының урынын һүрәтләү
Яңы Монасип башланғыс мәктәбе - балалар баҡсаһы уҡыу планына ярашлы  уҡыу йылына сәғәттәр һаны  аҙнаһына  3 сәғәт, уҡыу йылына 102 сәғәт, шул иҫәптән: 

тикшереү эштәре -10, 

диктант – 5,  изложение –  2, инша – 2.

4. Уҡыу йөкмәткеһенең  ҡиммәттәр йүнәлеше
1.Һәр баланың шәхси үҙенсәлектәрен иҫәпкә алыу.

Тәҡдим ителгән программаны хөкүмәт стандарты нормаларына яраҡлаштырып ҡороу күрһәтелгән принципты тормошҡа ашырыуға мөмкинселек бирҙе. Хөкүмәт стандарттары талаптарына ярашлы шәхси үҫеш, предмет һәм метапредмет өлкәһендәге үҫеште уҡыу программаһына таянып, дәреслек материалдарын төрлө интеллектуаль кимәлдәге балалар өсөн эштәр менән тәьмин итеү бурысы тора. Был төрлө кимәлдәге үҫеш менән уҡырға килгән һәм шулай уҡ тәбиғәттән төрлө аң-аҡылға эйә булған балаларҙы программа йөкмәткеһен үҙләштереүҙе уның шәхси мөмкинселектәрен, булмышын иҫәпкә алып ойоштороуға булышлыҡ итәсәк.

2. Фәнни- теоретик белем биреү.

Телде өйрәнеүҙе төп  фәнни-теоретик төшөнсәләрҙе үҙләштереүгә нигеҙләп  ҡороу.  Төп тел төшөнсәләрен баланың  аң-зиһен  кимәлен, фекерләү ҡеүәһен үҫтереү,  аралашыу оҫталығын шымартыу объекты итеп ҡулланыу.

3. Һәр баланы төрлө яҡлап  өҙлөкһөҙ үҫтереү.

Был принцип баланы аҡыллы, эмоцианаль-эстетик, рухи-әхләҡи,  һау-сәләмәт йәшәргә өйрәтә. Тимәк, уҡытыусы ошо йүнәлештәрҙә  тейешле шарттар булдырырға бурыслы.

4. Баланың тәбиғәттән бирелгән,  ата-бабалары булмышынан  күскән ыңғай сифаттарын иҫәпкә алыу. 

Балаға тәбиғәттән бирелгән йәки  ата-бабаһынан күскән аң,  зиһен,  фекерләү,  эмоциональ  булмыш, телмәр  сфераларындағы ыңғай һыҙаттарҙы күтәреү, улаҙы иҫәпкә алып,  баланың аҡылын үҫтереүҙе тормошҡа  ашырыу.  Башҡорт милләтенә,  халҡына  хас  яҡшы сифаттарҙы  нығытыу,  дауам итеү.

5. Башҡорт  телен заманса аралашыу, коммуникатив эшмәкәрле мөнәсәбәт ҡороу ҡоралы итеп ҡулланыу. Рәсәй Федерацияһының  «Мәғариф тураһындағы», Башҡортостан Республикаһының  «Башҡортостан халҡының телдәре тураһында»ғы  закондарына нигеҙләнеп,  шулай уҡ башҡорт  теленең хөкүмәт статусына эйә  булыуына  таянып,  бала үҙенең туған  телен республика эсендә  аралашыу теле  итеп тойорға һәм  ирекле  һөйләшеү  мөмкинселектәренә эйә  булырға  тейеш. Башланғыс  мәктәптә әҙәби тел һәм ябай  һөйләшеү – аралашыу күнекмәләренә башланғыс  һалыу  тигән  һүҙ.

6. Баланың физик һәм психик  һаулығын  һаҡлау, нығытыу.

Әсә  телен өйрәтеүҙә  балаға ихтирам,  яратыу,  иғтибарлы  булыу,  психологик  комфорт  атмосфераһын тыуҙырыу  кәрәк.  Бының  өсөн махсус  рәүештә  программа  миатериалы нигеҙендә  уҡыу   ситуациялары  тыуҙырыу, предметты  өйрәнеүҙә  дәреслектең персонаждарын ҡулланып,  баланы уйнатып,  уйландырып, мауыҡтырғыс  итеп  үткәреү  талап  ителә. 

   Бөгөнгө көн  уҡытыусылар  алдына  етди  талаптар  ҡуя.  Мәктәп тамамлаған  йәш  быуын  зиһенле,  фекер  йөрөтә  белгән,  өҙлөкһөҙ  белемгә   һәм  камиллашыуға  ынтылған  булаға тейеш.  Йәмғиәт  өсөн социаль  тәжрибәгә  эйә  булған  һәм яңылыҡҡа  ынтылыусы, уны күтәреп  алып,  ғәмәлгә  ашырырға  әҙер  тороусы,  йүнсел, эшһөйәр  һәм  эшҡыуар  йәштәр,  коммуникатив  шәхестәр әҙерләргә  кәрәк.

    Мәктәптә уҡытыу- тәрбиә,  белем биреү  бөгөнгө  көн талаптарына  яуап  биреп  еткермәүе  күптәргә мәғлүм.  Уҡыусынымәктәптә  уҡытыу  эшмәкәрлегенә  өйрәтергә,  уның зиһен-фекерен  һәм  шәхесен үҫтереүгә  ҡоролған  концепциялар алдынғы  уҡытыусылар араһында  киң  хуплау  тапты.  Уның психологик  нигеҙҙәрен  һәм технологияһын     П.Я.Гальперин, Л.В.Занков, В.В.Давыдов, Д.Б. Эльконин, В.В. Репкин,  Г.А. Цукерман, А.К. Дусавицкий, А. Б. Воронцов, В.Ф. Сафин,  А.З. Рәхимов һ.б психолог һәм методист ғалимдар  эшләгән.

   Был  эш республикабыҙ  мәктәптәрендә лә киң урын ала.  Республиканың  байтаҡ  мәктәптәрендә  яңы үҫтерешле уҡытыу  концепцияһы  нигеҙендә  балалар уҡытыла һәм тәрбиәләнә.  Программа  менән бергә дүрт  йыллыҡ  башланғыс  кластар  өсөн  дәреслектәр  үҙгәртеп яҙылған  һәм  Республиканың Мәғариф  министрлығы  тарафынан  раҫланған. Был  дәреслектәр  республика мәктәптәрендә  һынау  үтте.  Әммә  уҡытыу программаларын,  дәреслектәрҙе  камиллаштырыуҙың  сиге юҡ.  Тәжрибәле  уҡытыусылыр, ғалимдар  һәм  методистарҙың  фекеренә таянып,  улар  киләсәктә артабан  сифат  яғынан  да яҡшырасаҡ.

   Дөйөм  белем биреү буйынса икенсе быуын дәүләт стандарттары уҡыусылар һәм уҡытыусылар алдына түбәндәге талаптарҙы һәм бурыстарҙы ҡуя.

Беренсенән, уҡыусыны уҡыу, белем алыу эшмәкәрлегенә өйрәтеү, фекерләү, аҡыл-аң ҡеүәһен үҫтереү; үҙен уратып алған һәр нәмәгә, күренешкә, хәл-ваҡиғаға үҙ ҡарашы, баһаһы булған шәхес итеп үҫтереү.

   Әлеге көндә мәктәптәрҙәге традицион алым буйынса уҡытыу балаға белемде әҙер көйөнсә аңлатып биреүгә, хәтерҙә ҡалдырыуға һәм нығытыуға йүнәлтелгән күнегеүҙәр эшләүгә ҡоролған. Дәрестә уҡытыусы өҫтөнлөк итә, уҡыусы иһә тыңлаусы һәм уның ҡушҡанын үтәүсе генә булып ҡала. Белем биреүҙе шулай ҡорғанда баланың уҡыуға булған дәрте оҙаҡҡа бармай. Өлкән кластарҙа күпселек уҡыусыла ул ҡыҙыҡһыныу һүнеп тә ҡала.

   Ғалимдарҙың раҫлауынса һәм мәктәп практикаһында белем алыуға ынтылыш, ҡыҙыҡһыныу уятыусы һәм этәргес көс, эске мотив булып дәрестә проблемалы уҡытыу мәсьәләһе тора. Ҡуйылған уҡыу проблемаһы ярҙамында дәрестә өйрәнелергә тейеш булған темаға теге йәки был күренешкә, хәл-ваҡиғаға ҡарата тыуҙырылған ҡыҙыҡһыныу – баланы ҡуйылған проблеманы хәл итеү юлдарын, ысулдарын эҙләүгә, тикшеренеү эшен тормошҡа ашырыуға – үҙ аллы белем алыуға юл аса. Бала белеменә, тәжрибәһенә таянып, был эшкә тотонорға баҙнат итә. Баланың инициативаһын, ынтылыш күрһәтеүен маҡтап, психологик атмосфера тыуҙырыу тейешле күргәҙмә әсбаптар менән тәьмин итеү мотлаҡ. Дәрестә һәр саҡ тыуҙырылған бындай мотив балала белемде ҡыҙыҡһынып алыуға этәргес сара, шарт булып һанала.

    Уҡытыусы дәрестә махсус рәүештә тейешле ситуация, «интеллектуаль конфликт» (коллизия), йәғни ҡаршылыҡ тыуҙырып, баланы уйларға мәжбүр итә: мин кисә (аҙна йәки ай элек) өйрәнгән ҡағиҙә (алгоритм, ысул, закон һ.б.) килеп тыуған уҡыу проблемаһын сисеү өсөн бармай; ни эшләргә, был проблеманы хәл итеү юлын, ысулын эҙләп табырға кәрәк. Был осраҡта уҡыусы әлегә тиклем алған белеменең етерлек булмауын аңларға тейеш. Шулай итеп, бала күрһәтелгән проблеманы әлегә белеп етмәүен төшөнөп, үҙенең бурыстарын күҙаллай, уның аңында был мәсьәләне тормошҡа ашырыу ысулдары төҫмөрләнә башлай һәм уҡытыусы етәкселегендә бала үҙ алдында маҡсат ҡуя, эште планлаштырырға өйрәнә һәм уны тормошҡа ашырыу буйынса конкрет эш башлай. Был йүнәлештә эш 1-2-се кластарҙа уҡытыусының ҡатнашлығын талап итһә, 3-4-се кластарҙа балаға үҙаллылыҡ биреү мөһим шарт булып тора.

     Уҡыусы – дәрестә тыңлаусы ғына түгел, киреһенсә, фекерләүсе, эҙләүсе, белем алыусы ла. Ул дәрестә уҡытыусы менән тиң ҡатнашырға һәм эшләргә тейеш. Шуға күрә уҡытыу программаһында «уҡытыусы- уҡыусы» һәм «уҡыусы- уҡыусы» мөнәсәбәтен дөрөҫ ойоштороуға ҙур иғтибар бирелә.

     Мәктәп ишеген тәү башлап асҡан баланы уҡыу эшмәкәрлегенә өйрәтә башлау еңелдән түгел. Беренсе, икенсе кластарҙа белем алыу бер аҙ уйынға ла оҡшабыраҡ китә. Беҙҙең дәреслектәрҙә әкиәттән килгән шәхестәр, Отҡор исемле зат, Бикә менән Булат кеүек балалар, уларҙың атаһы ҡатнаша. Атай кеше телдең серҙәрен күрергә ярҙамлаша, балаларына проблема ҡуя, кескәйҙәр уйлана, әҙерләнә, эҙләнә, хаталана. Уларға ҡушылып, уҡыусылар ҙа эҙләнә, хаталарын төҙәтә, телебеҙҙең серҙәренә төшөнә. Бында моделдәр, схемалар, шаҡмаҡтар ярҙамға килә. Телмәр берәмектәрен ишетеп, күреп, хатта тотоп ҡарай. Бала аныҡ, конкрет һиҙемләй, әкренләп төшөнсәләр менән эш итергә өйрәнә. Һөҙөмтәлә фекере баҫҡыслап күтәрелә. Ғилми уҡытыуға нигеҙ һалына башлай.

    Икенсенән, башҡорт балаларының күпселеге уҡырға үҙ телендә һөйләшеп килә, үҙ телендә фекер йөрөтә. Баланың аҡыл үҫешен тотҡарламау өсөн, уны үҙ телендә уҡытып алып китеү мөһим. Рус теленә өйрәтеү балаларҙың башҡорт теле дәрестәрендә алған белемдәренә (грамотаға өйрәтеү, уҡыу-яҙыу күнекмәләре биреү, ҡайһы бер тел өлкәһендәге дөйөм төшөнсәләр) нигеҙләнеп өйрәтелә.

    «Әлифба» осоронда баланы уҡырға һәм яҙырға өйрәтеү күҙҙә тотола. Ләкин эш бының менән генә сикләнмәй. Тәүге көндән үк бала әсә теленең серҙәрен уҡытыусы менән бергәләп аса башлай. Эш барышында уҡыусыға телебеҙҙең үҙенә генә хас сифаттары күрһәтелә: һүҙҙә өндәрҙең оҡшашлығы, ул һүҙҙәрҙең ҡалын йәки нәҙек өндәрҙән тороуы, һөйләмдең үҙенсәлекле ҡоролоуы, һүҙҙә баҫымдың да үҙенсә төшөүе күҙәтелә. Балала үҙ теленең матур, яғымлы булыуы тураһында фекер тыуа һәм ғорурланыу тойғоһо уяна. Киләһе кластарҙа ошо үҙенсәлектәрҙе баланың телмәренә күсереү күҙҙә тотола.

    Өсөнсөнән,телде аралашыу, кешеләр менән хеҙмәттәшлек итеү, мөнәсәбәт ҡороу ҡоралы итеп күҙаллап өйрәтеү. Илдәге сәйәси-иҡтисади, социаль шарттарҙың ҡырҡа үҙгәреүе кешенең йәмғиәттәге тәғәйенләнешенә, йәшәйеш шарттарына етди үҙгәрештәр индерә. Йәмғиәттә баланың шәхес булараҡ үҙ урыны, рухи һәм материаль байлыҡтарға эйә булырға булышлыҡ иткән шөғөлө, эш урынында бер йүнәлештә хеҙмәттәшлек иткән, рухи донъяһына ауаздаш дуҫ-иштәре булырға тейеш. Шулай уҡ, төрлө ситуация, ерлектә уның уй-фекере менән килешеп бөтмәгән, тәнҡит күҙлеген белдергән кешеләр менән эш итә белеү, уларҙы шәхес-кеше булараҡ ихтирам итеп таныу, төрлө ситуатив шарттарҙа алған маҡсатҡа ирешеү өсөн улар менән дөрөҫ мөнәсәбәт ҡороу, мәҙәниле аралашыу серҙәренә өйрәнеү ҙур әһәмиәткә эйә. Быға баланы кесе йәштән өйрәтә башлау, мәктәптән һуң үҙ аллы тормош юлына баҫҡан үҫмергә хеҙмәт юлында кешеләр менән һыйышып, ярҙам итеүсе кешелек  һыҙаттарын,  ҡылыҡ-булмышын формалаштырыуҙа  ҙур  әһәмиәткә эйә. Был  йәһәттән  «Әлифба»,   «Әсә  теле» фәндәренең  йөкмәткеһе  һәм  технологияһы ла  айырым үҙенсәлектәргә эйә.

   Беренсе  класҡа  килгән  алты-ете  йәшлек  бала  һөйләшергә бик әүәҫ.  Уның  ошо  теләген  иҫәпкә  алып,  фекерен,  телмәрен  үҫтереү  өсөн  тейешле  шарттар  тыуҙырыу  мөһим.  Бер   партала  ултырған  ике  уҡыусы үҙ –ара  һөйләшергә,  фекер  алырға  тейеш.  Улар  ғаиләһе,  ата-әсәһе,  туғандары  тураһында,  өйҙәге,  мәктәптәге  эштәре  буйынса  ла  һөйләшәләр.  Уҡыусы  үҙ  фекерен  тартынмай  әйтеп  бирһен  өсөн,  шарттар  булдырыла. Бала уҡытыусыға ла һорау ҡуйырға баҙнат итә. Уҡыған текстың йөкмәткеһен аңлағас, ул был әҫәр буйынса иптәшенә һорауҙар бирә башлай. Һорай белеү, һорау ҡуя белеү, йәғни үҙең белмәгәнде асыҡларға баҙнат итеү юғары баһалана. 

    Икешәр, дүртәр-бишәр уҡыусы төркөмдәргә бүленеп эшләгәндә, бала һорау бирергә, фекерен үҙенсә әйтергә һәм яҡларға, кешенең әйткәнен иғтибар менән тыңлап, уны баһаларға әкренләп өйрәнә башлай. Уй-фекерен аныҡ итеп әйтергә кәрәклеген төшөнә, иптәштәренә лә иғтибарлы була бара. 

    Тәүге осорҙа баланың телен асыуҙы үҙ-ара һөйләшеүгә (диалогка) ҡорғанда, артабан эҙмә-эҙлекле әйтеп биреүгә (монологка) күсеү ҡарала. 

   Телмәрҙе аралашыу ҡоралына, фекереңде аныҡ әйтеп бирә белеү сараһына әүерелдереү алымдары ла бик күп. Улар кластан класҡа ҡатмарлана барасаҡ. Ҡыҫҡаһы, яңы программала телмәр үҫтереүгә ҙур урын бирелә.

    Дүртенсенән, башланғыс мәктәптә туған тел уҡытыуҙы, уҡытыу-тәрбиә эшен халҡыбыҙҙың бай мираҫына ҡороу төп шарт булып тора. Ошонан сығып, дәреслектәрҙә халыҡ ижады ҡомартҡылары - әкиәт, йомаҡ, мәҡәл, әйтем, көләмәс, тиҙәйткес, һамаҡлау, һанашмаҡтарҙы ҡулланыуға иғтибар ителә. Халыҡтың тарихы, йыр-моңо, шөғөл-кәсептәре, тормош-көнкүрештәре, этнографияһы менән баланы әкренләп, эҙмә-эҙлекле таныштыра барыу ҙа маҡсат итеп ҡуйыла. Ошо хазинаны уҡыусыға кесе йәштән таныта барыу, күңеленә һеңдереү изге бурыс итеп һанала.

    Баланы халҡыбыҙҙың тамырҙарына ҡайтарыу, түбән кластарҙан уҡ йәлеп итеү мәктәп алдындағы изге бурыс.

    Бишенсенән, башланғыс мәктәптә уҡытылған бүтән фәндәрҙе – рус теле һәм уҡыу, тәбиғәтте өйрәнеү, математика, һынлы сәнғәт, музыка өлкәһендәге белемдәрен һ.б. әсә теле фәне менән тығыҙ бәйләнештә уҡытыу мөһим. Һөҙөмтәлә башланғыс мәктәптә уҡытыу-тәрбиә эше дөйөм бер система булып тора.

Балалар  баҡсаһынан мәктәпкә уҡырға килгәс, балала  уҡыусы  эшмәкәрлегенә  яраҡлашыу осоро башлана.  Баланың  мәктәпкәсә формалашҡан  психикаһы, йәшәү шарттары һәм балалар баҡсаһындағы шөғөлө  башҡаса йүнәлеш ала.  Бала мәктәпкә аяҡ баҫҡан көндән үҙен уратып  алған мөхиттең, эшмәкәрлек төрөнөң  бөтөнләй  яңы, ят икәнен тоя. Ул тәүге  тапҡыр фәнни-теоретик  төшөнсәләр менән таныша,  төрлө уҡыу  операцияларын башҡарырға өйрәнә.  Беренсе  көндәрҙән  баланың  иңенә ишелгән был  йөк,  йәғни  уҡыусы статусы  баланан психик  һәм физик  көсөргәнешлек  талап итә.  Мәктәпкә  килеү менән баланың  иреге сикләнә һәм  был  баланың   һаулығын  һаҡлау буйынса  тейешле  саралар күреүҙе,  шарттар  тыуҙырыуҙы  талап итә.

     Төп  шарттарҙың  береһе-  балаға  ентекле  уйлап  төҙөлгән уҡыу программаһы  һәм уға ярашлы уҡыу материалы һайлап алыу баланың йәшен, йәғни психологик һәм физиологик үҙенсәлектәрен иҫәпкә алып ҡоролорға тейеш. Был программаның һәм дәреслектәргә һайлап индерелгән материалдың төп үҙенсәлеге. Әйтелгәнгә бәйләнешле баланың һаулығын һаҡлау көнүҙәк проблема булыуын һыҙыҡ өҫтөнә алыу кәрәк. Уҡыу процесында был йәһәттән уҡыу материалын балаға еткереүҙе психологик комфорт атмосфераһы тыуҙырып, ҡыҙыҡһындырыусы эске мотивтар булдырып, уйнатып-уйландырып ойоштороу зарур. 

        Беренсе класҡа килгән балалар араһында әҙерлек кимәле төрлөсә була. Ҡайһы берәүҙәре балалар баҡсаһында мәктәпкәсә 

йәштәге балаларҙы тәрбиәләү  һәм үҫтереү программаһы буйынса  махсус  әҙерлек  үткән, икенселәре  тик  өйҙә атай-әсәй йәки  өләсәй-олатай  янында, өй  шарттарында ғына тәрбиәләнгән.  Төрлө  сәбәптәр  менән беренсе  класҡа  төрлө  йәштәге  балалар  килеп  эләгә.  Ошоно  иҫәпкә  алып,  программа  материалы  төрлө  әҙерлек  кимәлен   күҙ уңында  тотоп  эшләнде.  Грамотаға  өйрәтеү материалы мәктәпкә  тиклем  уҡый  белеп  килгән һәм  хәреф  танымаған  балаға  яраҡлаштырылды.

   1-се  кластан 4-се класҡа  тиклем  программа ауырлығы, күләме яғынан яйлап  үҫә барыу  принцибына  ҡоролған.  Тел  ғилеменә  ҡағылышлы булған  теоретик  төшөнсәләр (  өн,  хәреф, ижек,  баҫым,  һүҙ  төркөмдәре һ.б.)дәрестә  балаға уйын  формаһында  еңелләштерелеп  бирелә.

     Программала  ҡаралған телмәр  эшмәкәрлегенә    өйрәтеү  ҡайһы бер   балаларҙыһ тыңлау  һәм  ишетеү  һәләтенең  түбән  йәки  бөтөнләй юҡ кимәлдә  булыуын иҫәпкә  алыуҙы  талап  итә.  Ошоно  күҙаллап,  программала әлифбаға  тиклемге  осор   оҙайлыраҡ итеп  бирелгән.  Өндәр   системаһын  өйрәнеү,  өндәр  менән  эш  итеүгә иғтибарҙы  күберәк  бүлеү  баланы  тиҙерәк уҡырға  һәм  грамоталы  яҙырға    нигеҙ  һалыусы төп  шарт  булып  тора.

    Программа 1-4 –се кластарҙа  дөрөҫ,  грамоталы  яҙыуҙы  ғына  бурыс  итеп  ҡуймай.  Һөйләү   һәм  яҙма телмәр  формалаштырыу,  предмет  өлкәһендә  белем  биреү,  шәхес  булараҡ   тейешле  кешелек сифаттары  тәрбиәләү, универсаль  уҡыу  эшмәкәрлегенә  өйрәтеү-  программаның төп  йүнәлештәре  булып  тора. 

Башҡорт  теле  дәрестәрендә эшмәкәр  шәхес  тәрбиәләү.

Эшмәкәр  шәхес кем  ул?

Рәсәй Федерацияһының икенсе быуын дөйөм белем биреү хөкүмәт стандартының төп талаптарының береһе булып баланы шәхес итеп формалаштырыу тора. Был йүнәлештә уҡытыу эшен ойоштороу – төп талаптарҙың береһе.

    Шәхес – ул:

 - туған теленең фәнни-теоретик нигеҙҙәрен (йәшенә ярашлы) белгән, уның төп үҙенсәлектәрен тәрән тойомлаған, үҙ телендә иркен аралашҡан;

 - белем алыуға үҙенә кәрәк мәғлумәтте үҙ аллы эҙләү һәм уға эйә булыу һәләте булған;

 - мәҙәниәтле аралашыу оҫталағына эйә булған; һөйләшеү маҡсатын күҙ уңында тотоп, әңгәмәсеһенә үҙ фекерен аныҡ итеп еткергән; уны иғтибар менән тыңлаған һәм ҡабул иткән;

 - мәктәптә алған белемде тормош шарттарында ҡулланыуға һәләтле булған; алған белемде стандарт булмаған ситуацияларҙа файҙалана белгән;

 - хаталаныуҙан ҡурҡмаған, ышаныслы эш иткән; яңылышҡанда эшләнгән хаталарҙың сығанағын асыҡлай һәм анализлай белгән, уларҙы булдырмау юлдарын билдәләп, хата эшләнгән эштәрҙән фәһем ала белгән; 

 -үҙен уратып алған һәр объектҡа, күренешкә үҙ фекере, ҡарашы булған;

 -социаль-әхлаҡи ҡанундарға эйә булған; кеше ҡайғыһын, зарын аңлай белгән; яҡындарының ҡайғы-шатлыҡтарын уртаҡлаша алған; тотороҡло рухлы, эмоциональ, матур эске мәҙәниәтле; башҡа милләт халҡына ихтирамлы, уларҙың теленә, мәҙәниәтенә иғтибарлы булған алдынғы ҡарашлы кеше.

Өсөнсө класс «Әсә теле» программаһында башҡорт теленең үҙенсәлектәрен, дөрөҫ яҙыу ҡағиҙәләрен үҙләштереү; телдең теге йәки был күренештәрен өйрәнеү, телмәр мәҙәниәтен камиллаштырыу маҡсаты ҡуйыла. Ижади эштәр күләмлерәк һәм йөкмәткелерәк йүнәлеш ала. Был маҡсаттарҙы тормошҡа ашырыу түбәндәге мәсьәләләрҙе хәл итеүҙе бурыс итеп ҡуя:

-лексика, фонетика, грамматика, синтаксис, орфография, пунктуация, телмәр үҫтереү өлкәһендәге белемдәрҙе, оҫталыҡты артабан нығытыу, киңәйтеү;

-өҙлөкһөҙ, матур һәм тиҙ яҙыу күнекмәләрен артабан үҫтереү;

-грамоталы яҙыу һәм уҡыу, диалогта ҡатнашыу, монолог текстар төҙөү һәм һөйләү, шиғыр, әкиәт, хикәйә ижад итеү; 

-«Туған тел» дәрестәре менән предмет-ара бәйләнеш булдырыу: сағыштырыу, йәнләндереү сараларын ҡулланып, тасуирлап яҙыу; теге йәки был күренешкә, кешеләр мөнәсәбәтенә, ҡылыҡ-фиғелдәренә ҡарашыңды, фекереңде белдереү күнекмәләрен сифатлыраҡ кимәлгә күтәреү.

5.  Шәхси, предмет буйынса, метапредмет  һөҙөмтәләр 

 3-сө класс аҙағына «Әсә теле» программаһын өйрәнеү процесында уҡыусы өйрәнергә тейеш: 

 1.Шәхси сифаттарҙы үҫтерергә: 

 -үҙ аллы эш итергә, белем алыу процесына етди һәм яуаплы ҡарарға;

 -атай-әсәйгә, тиҫтерҙәренә, уҡытыусыларға, яҡындарына, мәктәп хеҙмәткәрҙәренә ҡарата ихтирамлы булырға;

-мәктәп йыһаздарына, уҡыу әсбаптарына һаҡсыл булырға;

-тыуған илде яратырға; ерҙе, телде һаҡларға;

-һаулыҡты нығытырға;

-ҡунаҡта, кинола йәки экскурсия һәм башҡа йәмәғәт урындарында әҙәпле булырға, файҙалы ял итергә;

-кеше менән аралашыу этикетын үҙләштерергә.

2. Предмет буйынса белем алырға: 

-һүҙҙең өн моделенә ярашлы һүҙ уйлап табырға;

-һүҙҙең өлөштәрен (тамыр һәм ялғау, яһаусы ялғау һәм яһалма һүҙ) айырырға;

-тамырҙаш һүҙҙәрҙе танырға. Уларҙы башҡа оҡшаш һүҙҙәрҙән айырырға;

 -тартынҡы һәм һуҙынҡы өндәр һәм хәрефтәр, парлы-парһыҙ, яңғырау- һаңғырау, сонор тартынҡы өндәр, сиратлашып килеүсе тартынҡылар тураһында һөйләй белергә;

-һүҙгә фонетик анализ яһай белергә;
-ҡушма һүҙҙәрҙе танырға, уларҙың дөрөҫ яҙылышын аңлата белергә;

-үҙләштерелгән һүҙҙәрҙе танырға һәм уларға дөрөҫ ялғау ҡуша белергә;

-һүҙ төркөмдәрен (предмет атамаһын, билдәһен, хәрәкәтен белдергән һәм ярҙамсы һүҙҙәрҙе) таба белергә;

-һөйләмдең баш һәм эйәрсән киҫәктәрен айыра белергә;

-сюжетлы һүрәт, һорауҙар, терәк һүҙҙәр ярҙамында хикәйә, әкиәт ижад итергә.

3.Универсаль уҡыу эш төрҙәрен үҙләштерергә:

-үҙ аллы белем алырға, мәғлүмәт йыйырға һәм уларҙы ҡуллана белергә;

-дәрес барышында уҡытыусы менән берлектә эшләргә; дәрескә маҡсат ҡуйырға һәм уны дәрес һуҙымында күҙ уңында тота белергә һәм тормошҡа ашырырға, эште дөрөҫ планлаштырырға, эҙләнеү эше алып барырға;

-эҙләнеү эше һөҙөмтәләре буйынса презентация эшләргә;

-тиҫтерҙәре һәм оло кешеләр менән мөнәсәбәт ҡороу оҫталығын үҙләштерергә;

-эшләнгән эштәрен дөрөҫ баһаларға һәм кәрәк икән төҙәтмәләр индерергә. 

6. Уҡыу предметының йөкмәткеһе

Фонетика һәм орфоэпия. Өндәр һәм хәрефтәр. Һүҙ моделе. Нәҙек һәм ҡалын һуҙыңҡылар. Һуҙыңҡылар таблицаһы. Тартыңҡылар. Уларҙың таблицаһы. Яңғырау-һаңғырау тартыңҡылар. Талғын (сонор) өндәр. Һүҙҙә сиратлашып килгән тартыңҡылар (теләк- теләге, тараҡ- тарағы, китап- китабы). Нәҙек һәм ҡалын әйтелешле һүҙҙәр. Һүҙҙең өн- хәрефенә (фонетик) анализ.

    Һүҙ составы (морфемика). Һүҙ составы (тамыры һәм ялғауҙары). Тамырҙаш һүҙҙәр. Уларҙың тамыры. Яһаусы (суффикс), үҙгәртеүсе ялғауҙар. Һүҙьяһалыш. Ҡушма һүҙҙәр. Ҡушылып яҙылыусы ҡушма һүҙҙәр. Ҡабатлау йәки ишләү юлы менән яһалған ҡушма һүҙҙәр. Уларҙың һыҙыҡса аша яҙылышы. Ҡушма һүҙҙәрҙә нәҙек айырыу һәм ҡалын айырыу билдәләренең яҙылышы. Һүҙ составы буйынса анализ.

   Орфография һәм пунктуация. Ялғауҙарҙың дөрөҫ яҙылышы. Ялғауҙарҙың ҡушылып яҙылыуы. Ялғау ҡушҡанда бер иш ҡуш тартыңҡы барлыҡҡа килеүе. 

   Тамыр һүҙҙәрҙәге о-ө, ы-е хәрефтәренең ялғау ҡушҡанда ла һаҡланыуы. О-ө, ы-е хәрефтәренең тамыр һүҙҙәрҙә яҙылмау осраҡтары. Нәҙеклек билдәһенә бөткән һүҙҙәрҙә ялғауҙарҙың яҙылышы.

   Грамоталы күсереп яҙыу. Диктант, өйрәтеү изложениеһы, миниатюр инша.

   Синтаксис. Һүҙҙәрҙе, һүҙбәйләнештәрҙе, һөйләмдәрҙе айырыу. Уларҙың оҡшашлыҡтары һәм айырмалылыҡтары. Һөйләмде һүҙбәйләнештәргә тарҡатыу. Һөйләмдә һүҙҙәр тәртибен үҙләштереү. Һөйләү маҡсатына ҡарап, һөйләмдәрҙе өс төргә айырыу: хәбәр, һорау һәм өндәү һөйләмдәр. Һөйләмдең баш һәм эйәрсән киҫәктәре. Һөйләмдең тиң киҫәктәре. Һөйләмгә синтаксик анализ. 

   Морфология. Үҙ аллы һүҙ төркөмдәре. Ярҙамсы һүҙҙәр. 

Предмет атамаһы. Уны һөйләмдә ҡулланыу. Исемдең һорауҙары. Яңғыҙлыҡ исемдәр. Кеше исем-шәрифтәренең, хайуан ҡушаматтарының, ер-һыу атамаларының, китап, газета-журнал исемдәренең ҙур хәрефтән яҙылышы. Мәғлүмәт алыу ысулдары. Күренекле кешеләр тураһында белешмә алыу. Улар тураһында текст төҙөү. Алты-ете балалар яҙыусыларының исем-шәрифтәрен белеү.

   Билдәне белдергән һүҙҙәр. Уларҙың исем алдынан килеүе. Һөйләмдә аныҡлаусы ролен үтәүе.

   Хәрәкәтте белдергән һүҙҙәр. Һөйләмдә уларҙы таныу, моделен һыҙыу. Уларҙың һөйләмдә хәбәр ролен үтәүе.

   Ярҙамсы һүҙҙәр. Уларҙың дөрөҫ яҙылышы.

  Лексика. Һүҙҙең лексик һәм грамматик мәғәнәһе. Тура һәм күсмә мәғәнәле һүҙҙәр. Омонимдар, синонимдар, антонимдар. Нығынған һүҙбәйләнештәр менән һөйләмдәр төҙөү.

   Телмәр һәм уның төрҙәре. Һөйләү телмәре. Диалог. Әңгәмәсе менән диалог ҡороу. Аралашыу оҫталығын шымартыу. Монолог.Уны һөйләү оҫталығы. Эске телмәр. Ым-ишара. Уйлау, хыял итеү.

   Хикәйә. Әкиәт. Шиғыр. Тексты логик яҡтан тамамланған өлөштәргә бүлеү. Уларға исем ҡушыу. Абзац. Ҡыҙыл юл. Бәләкәй күләмле хикәйәләр (текст) ижад итеү. Тексҡа ҡарата 4-5 һөйләмдән торған баһалама яҙыу. Әкиәт. Был жанрға хас үҙенсәлектәр. Әкиәт ижад итеү. Шиғыр төҙөлөшөн өйрәнеү. Шиғыр яҙыу үҙенсәлектәре. Шиғырҙы күсереп яҙыу ҡағиҙәләре. 

  Телмәр үҫтереү. Телмәр мәҙәниәте. Темаға ярашлы тәбиғәт объекттары, күренештәре, ҡыҙыҡлы хәлдәр тураһында, 5-6 һөйләмдән торған мажаралы хикәйә йәки әкиәт төҙөү.

   Тексҡа план төҙөү. Текстың өлөштәре һәм һөйләмдәр араһында мәғәнәүи эҙмә-эҙлеклелек. Текстың идея-тематик йөкмәткеһе. Текстың төҙөлөш схемаһы (башы, уртаһы – төп өлөш, аҙағы). 

  Әҙер йәки коллектив төҙөгән план буйынса хикәйәләү. Бирелгән тексты (50-60 һүҙ) изложение итеп яҙыу. Хикәйә ижад итеү. Инша яҙыу (65-70 һүҙ).

7. Тематик план

3-сө класс

Бөтәһе 102  сәғәт          

	
	дата
	Факт.

дата
	Дәрестең темаһы
	Йөкмәткеһе
	Планлаштырылған һөҙөмтә

	1
	2.09
	
	Телмәр үҫтереү.

Һаумы, мәктәп!
	Белем көнө. Йәйге каникул хәтирәләре. Дәреслек персонаждары көндәлеге. Күсереп яҙыу.
	Йәйге каникул хәтирәләре менән уртаҡлашырға.

	2
	5.09
	
	Ниҙәр иҫемдә? Нимәләрҙе онотҡанмын?
	Ҙур хәреф. Һөйләм. Тыныш билдәләре. Һөйләмде дөрөҫ интонация менән уҡыу.
	Һөйләмде ҙур хәрефтән яҙырға. Һөйләм аҙағында нөктә, һорау, өндәү билдәләрен дөрөҫ ҡуйырға

	3
	8.09
	
	Һөйләм аҙағында тыныш билдәләре.
	Һөйләмдең башы, аҙағы, тыныш билдәләре.
	Һөйләмде ҙур хәрефтән яҙырға. Һөйләм аҙағында нөктә, һорау, өндәү билдәләрен дөрөҫ ҡуйырға

	4
	9.09
	
	Һөйләмдә тыныш билдәләре.
	Һөйләмдең башы, аҙағы, тыныш билдәләре.
	Һөйләм аҙағында нөктә, һорау, өндәү билдәләрен дөрөҫ ҡуйырға.

	5-9
	12.09
15.09

16.09

19.09

22.09
	
	Кешенең исем-фамилиялары. Кешенең исем-фамилиялары. Хайуан ҡушаматтары. Әҙәби әҫәр, китап исемдәре. Гәзит-журнал, телерадио тапшырыуҙары исемдәре.Ер-һыу атамалары.
	Исем-фамилиялар, ҡушаматтар, йылға, ... һүҙҙәрҙең ҙур хәреф менән яҙылыуы. Күренекле шәхестәрҙең исем-шәрифтәре
	Кешенең исем-шәрифтәрен, хайуан ҡушаматтарын, ер-һыу атамаларын дөрөҫ яҙырға.

	10
	23.09
	
	Тикшереү эше № 1
 «Баш хәреф ҡасан яҙыла»
	Ҙур хәреф. Дөрөҫ яҙылыш ҡағиҙәләренең үтәлеше.
	Һүҙҙәрҙе дөрөҫ яҙырға.

	11
	26.09
	
	Башҡорт теленең төп законы. Нәҙек һәм ҡалын һуҙынҡылар.
	Һүҙ. Ижек. Нәҙек һәм ҡалын һуҙынҡылар. . Нәҙек һәм ҡалын әйтелешле һүҙҙәр.
	Һүҙҙәрҙе күҙәтергә, сағыштырырға, һығымта яһарға

	12
	29.09
	
	Нәҙек һәм ҡалын әйтелешле һүҙҙәр.
	Башҡорт һүҙҙәренең йә ҡалын, йә нәҙек  ижектән генә тороуы. Сит телдән үҙләштерелгән һүҙҙәр. Уларҙа ҡалын һәм нәҙек әйтелешле ижектәрҙең ҡатнаш килеүе.
	Һүҙҙәрҙе күҙәтергә, сағыштырырға, һыҡымта яһарға. Ҡоштар тураһында мәғлүмәт алырға, уның менән уртаҡлашырға

	13
	30.09
	
	Көҙ тураһында иншаға әҙерлек.
	Тәбиғәткә экскурсияға барыу йәки көҙгө тәбиғәт күренештәрен картинанан күҙәтеү.
	Хис-тойғоларҙы матур итеп яҙып өйрәнергә.

	14
	3.10
	
	Инша№ 1 «Таң ҡалдырғыс күренеш»
	Картинаны өйрәнеү.Әкиәт геройҙарына исем биреү. уларҙың эштәренә характеристика. Текстың инеш, төп, йомғаҡлау өлөшө. Әкиәт ижад итеү.
	Өлгөлә бирелгән әкиәткә оҡшатып әкиәт төҙөргә. Әкиәт йөкмәткеһен яҙма рәүештә бәйән итергә.

	15
	6.10
	
	Тартынҡы өндәр. Парлы һәм парһыҙ яңғырау һәм һаңғырау тартынҡылар.
	Парлы һәм парһыҙ яңғырау һәм һаңғырау тартынҡылар. Сонор өндәр. тартынҡылар таблицаһы. К, ҡ, п өндәренең сиратлашыу үҙенсәлеге
	Өндәрҙе төркөмләргә, таблица һыҙырға. Тартынҡылар тураһында мәғлүмәт бирә белергә.Мәҡәлдәрҙе телмәрҙә ҡулланырға.

	16
	7.10
	
	Танау тартынҡы өндәре.
	Парлы һәм парһыҙ яңғырау һәм һаңғырау тартынҡылар. Сонор йәки танау өндәре.
	өндәрҙе сағыштырырға, күҙәтергә, анализларға.

	17
	10.10
	
	К-г, ҡ-ғ, п-б өндәренең сиратлашыуы.
	К-г, ҡ-ғ, п-б өндәренең сиратлашыуы.
	өндәрҙе сағыштырырға, күҙәтергә, анализларға.

	18
	13.10
	
	Тикшереү эше № 2
 “Нәҙек һәм ҡалын  һуҙынҡылар”
	Ҡалын һәм нәҙек әйтелешле һүҙҙәр 
	Һүҙҙәрҙе дөрөҫ яҙырға.

	19
	14.10
	
	Сит телдәрҙән үҙләштерелгән һүҙҙәр.
	Сит телдәрҙән үҙләштерелгән һүҙҙәрҙең ҡулланышы. Уларға ялғау ҡушыу үҙенсәлектәре.
	Рус һәм башҡа сит телдән ингән һүҙҙәргә хас булған үҙенсәлектәр тураһында фекер алышырға. Уларҙы дөрөҫ яҙырға

	20
	17.10
	
	Сит телдәрҙән үҙләштерелгән һүҙҙәрҙә ҡалын һәм нәҙек әйтелешле ижектәрҙең ҡатнаш килеүе.
	Сит телдәрҙән үҙләштерелгән һүҙҙәрҙең ҡулланышы. Уларға ялғау ҡушыу үҙенсәлектәре.
	Рус һәм башҡа сит телдән ингән һүҙҙәргә хас булған үҙенсәлектәр тураһында фекер алышырға. Уларҙы дөрөҫ яҙырға

	21-22
	20.10
21.10
	
	Рус теленән үҙләштерелгән һүҙҙәрҙә ялғау ҡушыу үҙенсәлектәре.
	Рус теленән үҙләштерелгән һүҙҙәр. Ялғау ҡушыу үҙенсәлектәре.
	Рус һәм башҡа сит телдән ингән һүҙҙәргә хас булған үҙенсәлектәр тураһында фекер алышырға. Уларҙы дөрөҫ яҙырға

	23
	24.10
	
	Сит телдәрҙән үҙләштерелгән һүҙҙәрҙә ялғауҙар.
	Сит телдәрҙән үҙләштерелгән һүҙҙәр.
	Телмәрҙә дөрөҫ ҡулланырға. 

	24
	27.10
	
	Ч, щ, ц, ё хәрефле һүҙҙәр
	Ч, щ, ц, ё хәрефтәре рус һәм башҡа сит телдәрҙән үҙләштерелгән һүҙҙәрҙә. Уларҙың дөрөҫ яҙылышы.
	Ч, щ, ц, ё хәрефтәренә һүҙҙәр тупларға. Уларҙы дөрөҫ яҙырға, телмәрҙә ҡулланырға

	25-26
	28.10
7.11
	
	Ике өндө белдереүсе һуҙынҡы хәрефтәр: е, ю, я
	Й хәрефе һүҙ башында, уртаһында һәм аҙағында. Ике өндө белдергән хәрефле һүҙҙәр.Һү уртаһында йе ҡушымсаһының яҙылыуы
	Ике өндө белдереүсе һуҙынҡы  хәрефтәре булған һүҙҙәрҙе күҙәтергә, сағыштырырға, һығымта яһарға

	27-29
	10.11
11.11

14.11
	
	Яя, Ее, Юю хәрефле һүҙҙәр
	Ике өндө белдергән хәрефле һүҙҙәр. Дөрөҫ яҙылыш ҡағиҙәләре.
	Ике өндө белдереүсе һуҙынҡы  хәрефтәре булған һүҙҙәрҙе күҙәтергә, сағыштырырға, һығымта яһарға

	30
	17.11
	
	Диктант «һуҡыр сысҡан»
Тикшереү эше № 3
«Сит телдән үҙләштерелгән һүҙҙәр  һәм ике өндө белдереүсе хәрефтәр»
	Ике өндө белдергән хәрефле һүҙҙәрҙе дөрөҫ яҙылыш ҡағиҙәләре менән яҙыу.
	Ҡағиҙәне ҡуллана белергә.

	31
	18.11
	
	Һүҙ нисек яһала
	Һүҙъяһалыш. Һүҙ составы. Тамыры һәм ялғауы.
	Һүҙҙең яһалыуын күҙәтергә. Төрлө ялғаулы һүҙҙәрҙе сағыштырырға.

	32
	21.11
	
	Һүҙъяһалыш.
	Һүҙҙең яһалыуы. Тамыр һәм ялғау.
	Тамырҙы һәм ялғауҙы тамғалар менән билдәләргә.

	33
	24.11
	
	Ялғау төрҙәре.
	Ике төрө. һүҙ яһаусы һәм үҙгәртеүсе.
	Ялғауҙарҙы айырырға.

	34-36
	25.11
28.11

1.12
	
	һүҙ яһаусы һәм үҙгәртеүсе ялғауҙар. 
	Ике төрө. һүҙ яһаусы һәм үҙгәртеүсе.
	Ялғауҙарҙы айырырға.

	37
	2.12
	
	Тикшереү эше № 4
«һүҙъяһалыш»
	Һүҙъяһалыш.  Һүҙ составы. Ялғау төрҙәре.
	

	38
	5.12
	
	Әйтелгәнсә яҙылмай торған һүҙҙәр
	Һүҙҙең тамырында о-ө хәрефе булһа, ялғауында ла о-ө хәрефе яҙылыу осрағы.
	О-Ө хәрефле һүҙҙәрҙе сағыштырырға, күҙәтергә, анализларға.Тикшереү эше һөҙөмтәһендә тамырында о-ө хәрефе булған һүҙҙәрҙең ялғауында әйтелгәнсә яҙылмау осраҡтарын асырға һәм ундай һүҙҙәрҙең яҙылыш ҡағиҙәһен формалаштырырға

	39-40
	8.12
9.12
	
	Тамырында ла, ялғауында ла - о булған һүҙҙәр
	Һүҙҙең тамырында о хәрефе булһа, ялғауында ла о хәрефе яҙылыуы
	Һүҙҙәрҙең дөрөҫ яҙылыш ҡағиҙәләрен үҙләштерергә

	41-42
	12.12
15.12
	
	Тамырында ла, ялғауында ла - ө булған һүҙҙәр
	Һүҙҙең тамырында ө хәрефе булһа, ялғауында ла ө хәрефе яҙылыуы
	Һүҙҙәрҙең дөрөҫ яҙылыш ҡағиҙәләрен үҙләштерергә

	43-48
	16.12
19.12

22.12

23.12

26.12

29.12
	
	Диктант.

Ҡуш тартынҡылы һүҙҙәр
Изложение.
	Ҡуш тартынҡылы һүҙҙәрҙең дөрөҫ яҙылышы. Ҡуш тартынҡыларҙың береһе төшөп ҡалғанда, һүҙҙең мөғәнәһе үҙгәреү осраҡтары
	Ҡуш тартынҡылы һүҙҙе иғтибарлы тыңларға, дөрөҫ яҙырға.Шул уҡ һүҙҙең ҡуш тартынҡыһының береһен төшөрөп ҡалдырып, һүҙ яһарға, уларҙы сағыштырырға, мәғәнә үҙгәреүен билдәләргә.

	49
	16.01
	
	Тикшереү эше № 5
«Ҡуш тартынҡылы һүҙҙәр»
	Ҡуш тартынҡылы һүҙҙәрҙең дөрөҫ яҙылышы.
	Ҡуш тартынҡылы һүҙҙе иғтибарлы тыңларға, дөрөҫ яҙырға.

	50-51
	19.01

20.01
	
	Ҡушма һүҙҙәр. Уларҙың яһалышы.
	Ҡушылып яҙылыусы ҡушма һүҙҙәр. Ҡушылып яҙылыусы ҡайһы бер  ҡушма һүҙҙәрҙең башҡорт теленең төп законына буйһонмау осрағы
	Ҡушма һүҙҙәрҙе сағыштырырға, күҙәтергә, анализларға. Уларҙың дөрөҫ яҙылышын үҙләштерергә. Ағиҙел, Ҡариҙел йылғалары тураһында мәғлүмәт табырға.

	52-53
	23.01
26.01
	
	Ҡушма һүҙҙәрҙә ь һәм ъ билдәләре ҡасан яҙыла?
	Ҡушма һүҙҙең беренсе ижеге нәҙек булып, икенсе һүҙе я, ю хәрефтәренән башланһа, ике һүҙ араһында ь айырыу билдәһенең яҙылыуы. Ҡушма һүҙҙең беренсе ижеге ҡалын булып, икенсе һүҙе я, ю хәрефтәренән башланһа, ике һүҙ араһында ъ айырыу билдәһенең яҙылыуы.
	Ҡушма һүҙҙәрҙең әйтелешен транскрипцияла яҙырға. уларҙың хәрефтәр менән яҙылыш үҙенсәлектәрен күҙәтергә һәм дөрөҫ яҙырға өйрәнергә. Ҡушма һүҙҙәрҙә ь һәм ъ билдәләре булған һүҙҙәргә миҫалдар уйларға, уларҙы дөрөҫ яҙырға күнегергә

	54-56
	27.01
30.01

2.02
	
	Һыҙыҡса аша яҙылыусы ҡушма һүҙҙәр
	Ҡабатлау йәки ишләү юлы менән яһалған ҡушма һүҙҙәр.
	Һыҙыҡса аша яҙылыусы ҡушма һүҙҙәрҙе күҙәтергә. Уларҙы башҡа төрлө яҙылған ҡушма һүҙҙәр менән  сағыштырырға, айырмаһын билдәләргә. Уларҙы дөрөҫ яҙырға күнегергә

	57
	3.02
	
	Ҡушма һүҙҙәрҙең яҙылышы.
	Ҡуш тартынҡылы һүҙҙәрҙең дөрөҫ яҙылышы. Ҡушылып яҙылыусы ҡушма һүҙҙәр. Ҡушылып яҙылыусы ҡайһы бер  ҡушма һүҙҙәрҙең башҡорт теленең төп законына буйһонмау осрағы
	Һыҙыҡса аша яҙылыусы ҡушма һүҙҙәрҙе күҙәтергә. Уларҙы башҡа төрлө яҙылған ҡушма һүҙҙәр менән  сағыштырырға, айырмаһын билдәләргә. Уларҙы дөрөҫ яҙырға күнегергә

	58
	6.02
	
	Тикшереү эше № 6
«Ҡушма һүҙҙәр»
	Тест һорауҙары
	Ҡушма ҙүҙҙәрҙең яһалыу төрөнә ҡарап, дөрөҫ яҙырға.

	59-60
	9.02
10.02
	
	Һөйләм. Баш һәм эйәрсән киҫәктәр.
	Һөйләмдә һүҙҙәрҙең билдәле бер тәртиптә килеүе. Эйә-һөйләм башында, хәбәр –уның аҙағында. Һөйләмдә тыныш билдәләре.
	Һөйләмде мәғәнәле һәм килешле итеп төҙөргә.

	61
	13.02
	
	Һөйләмдә һүҙҙәр бәйләнеше
	Һөйләмдә һүҙҙәрҙең ялғауҙар һәм ярҙамсы һүҙҙәр ярҙамында бәйләнеше. Эйәгә бәйләнгән һүҙҙәр эйә алдында, хәбәргә бәйләнгән һүҙҙәр һөйләмдең төрлө урынында килеүе.
	Һөйләмде һүҙбәйләнештәргә тарҡатырға. Уларҙы сағыштырырға, оҡшашлыҡтарын билдәләргә. Икмәк ҡәҙере тураһында фекер алышырға.

	62
	16.02
	
	Текст.
	Текст – һөйләмдәрҙең үҙ-ара бәйләнеше. Текст өлөштәре.
	Текст һәм уның өлөштәрен күҙәтергә, сағыштырырға, анализларға, һығымта яһарға.

	63
	17.02
	
	Һүҙбәйләнештәр. Күсмә мәғәнәле  һүҙбәйләнештәр.
	Һөйләмде һүҙбәйләнештәргә  тарҡатыу. Һүҙбәйләнештәрҙе оҡшашлыҡтары буйынса төркөмләү.
	 Эйәгә бәйләнгән һүҙҙәр эйә алдында, хәбәргә бәйләнгән һүҙҙәр һөйләмдең төрлө урынында килеүен билдәләргә өйрәнергә. Күсмә мәғәнәле һүҙбәйләнештәрҙе танырға өйрәнергә

	64
	20.02
	
	Тикшереү эше № 7
«Һөйләм»
	Һөйләм. Баш хәреф. Һөйләмдә тыныш билдәләре.
	

	65-67
	24.02
27.02

1.03
	
	Телмәр төрҙәре. Һөйләү телмәре.Монолог.
	Монолог. Кешенең аулаҡта үҙ аллы һөйләнеүе
	Монологты диалог менән сағыштырырға, анализларға. монолог текстың йөкмәткеһенә ярашлы эмоция, интонация, ишара сараларын ҡулланып һөйләргә өйрәнергә

	68-70
	2.03
5.03

9.03
	
	Һөйләү телмәре. Диалог.
Диктант.
	Телмәр төрҙәре. Ике йәки бер нисә кешенең араһында ҡоролған һөйләшеү - диалог. Диалогты дәфтәргә теркәү. Һәр кешенең әйткәнен яңы юлдан яҙыу, уның алдына һыҙыҡ ҡуйыу. Фекер әйтелеп бөтһә, һөйләм аҙағына .!? билдәләре ҡуйылыу.Автор һүҙҙәре.Уның дөрөҫ яҙылышы.
	Парлап һәм төркөмләп эшләп өйрәнергә. Диалог ҡорорға.Диалогты дәфтәргә дөрөҫ яҙырға.Диалог барышында әңгәмәсең әйткәнен тыңлай белергә.

	71
	12.03
	
	Тикшереү эше № 8
«Һөйләү  телмәре»
	Тест йәки диктант.
	Һөйләмде иғтибар менән тыңларға һәм грамоталы итеп яҙырға.

	72-74
	15.03
16.03

19.03
	
	Яҙма телмәр. Текст.
	Яҙма телмәр-уй-фекереңде эҙмә-эҙ ҡағыҙ битенә теркәү. Яҙма телмәр төрҙәре. Инша, хикәйә, әкиәт,шиғыр, көндәлек яҙыу, хат..
	Әҙәби жанр төрҙәрен һүҙҙәрҙе сағыштырырға, күҙәтергә, анализларға һәм бер - береһенән айырырға өйрәнеү

	75
	22.03
	
	Яҙма телмәр. Инша. Изложение.
	Текста һөйләмдәр тәртибе.
	Яҙма телмәрҙе үҫтерергә, мәғәнәүи өлөштәргә бүлә белергә.

	76
	23.03
	
	Яҙма телмәр.Хат, көндәлек.
	Уларҙа һөйләнелгән төп фекер. Мәғәнәүи бәйләнеш, әйтеләһе фекер, мәғлүмәт.
	Унда яҙылған фекерҙе аңларға. Дөрөҫ һәм матур итеп хат. Көндәлек яҙырға өйрәтеү.

	77-78
	5.04
6.04
	
	Яҙма телмәт. Шиғыр. Әкиәт. Хикәйә.
	Шиғырға, әкиәткә, хикәйәгә хас үҙенсәлектәре
	Был әҙәби жанр төрҙәрен айырырға өйрәнергә

	79-81
	9.04
12.04

13.04
	
	Шиғыр нисек яҙыла?
Инша. 
	Шиғыр һыҙмаһы. Рифмалы һүҙҙәр. Ритм. Шиғырҙы күсереп алыу ҡағиҙәләре.
	Шиғриәткә битараф булмаған иптәштәреңдең ижади эштәрен тыңларға. Рифмалы һүҙҙәр аша ике йәки дүрт юллыҡтар ижад итеп ҡарарға

	82
	16.04
	
	Яҙма телмәр. Әкиәт.
	Әкиәт . Әкиәт жанры үҙенсәлектәре. Уны ижад итеү серҙәре.
	Башҡорт һәм рус әкиәттәрен сағыштырыу.

	83-84
	19.04
20.04
	
	Әкиәт ижад итеү.
	Әкиәтте яҙыу үҙенсәлеге. Әкиәттә күп ҡулланылған һүҙҙәр. Башҡорт, рус халыҡ әкиәттәренең үҙенсәлекле геройҙары
	Башҡорт, рус халыҡ әкиәттәрен сағыштырырға. Уларҙың сюжет үҙенсәлектәрен, геройҙарына хас оҡшаш һыҙаттарҙы асыҡларға. Үҙ аллы әкиәт сюжеты уйлап сығарырға

	85
	23.04
	
	Әкиәт, хикәйә ижад итеү.
	Хикәйә-бәйләнешле телмәрҙең бер төрө. Картина буйынса хикәйә төҙөү. Хикәйәгә план төҙөү.
	Һөйләмдәр тәртибе дөрөҫ бирелмәгән тексты тәртипкә һалырға. Уның планын төҙөргә. Хикәйә йөкмәткеһенә ҡарата һорауҙар төҙөргә. Класың, дуҫтарың тураһында хикәйә ижад итергә.

	86
	26.04
	
	Яҙма телмәр. Хикәйә.
	Хикәйә-бәйләнешле телмәрҙең бер төрө. Картина буйынса хикәйә төҙөү. Хикәйәгә план төҙөү.
	Хикәйә төҙөргә өйрәнергә.

	87
	27.04
	
	Ым –ишара. Уйлау, хыял итеү.
	Кешенең эстән уйланыуы, ым-ишараһы, йөҙ мимикаһы-эске телмәр
	Яҙма телмәр менән эске телмәрҙең айырмаһын асыҡларға. Хис-тойғоларыңды монолог формаһында һөйләргә өйрәнергә.

	88-89
	30.04
3.05
	
	Хикәйә ижад итеү.
	Яҙма телмәр. картина буйынса хикәйә ижад итеү.
	Хикәйә төҙөп өйрәнергә.

	90
	4.05
	
	Телмәр төрҙәре. Аҡыллы текстар. Бәләкәй күләмле жанр төрҙәре.
	Телмәр төрҙәре. Халыҡ ижады -әйтем, йомаҡ, мәҡәл, һынамыштар, һ. б.
	Халыҡ ижады жанрҙарын сағыштырырға. Күҙәтергә. Анализларға.

	91
	7.05
	
	Бәләкәй күләмле жанр төрҙәре. Өлкәндәрҙең әйткәне.
	Телмәр төрҙәре. Халыҡ ижады -әйтем, йомаҡ, мәҡәл, һынамыштар, һ. б.
	Халыҡ ижады жанрҙарын айырырға өйрәнергә.

	92
	10.05
	
	Тапҡыр мәғәнәле һүҙҙәр.
	Ололарҙың аҡыллы һүҙҙәре. Мәҡәлдәр, әйтемдәр.
	Мәғәнәләренә төшөнәргә, аңлатырға, телмәрҙә ҡуллана белергә.

	93-94
	11.05
14.05
	
	Диктант. 

Олатайымдың, өләсәйемдең әйткәне. 
	Ололарҙың аҡыллы һүҙҙәре. Аҡһаҡалдар әйткәне. Мәҡәлдәр, әйтемдәр.
	Олатай-өләсәйҙәрҙең аҡыллы һүҙҙәрен, әйткән кәңәштәрен төшөнөргә

	95-96
	17.05
18.05
	
	Ололар һүҙенә ҡолаҡ һал. Унан үҙеңә аҡыл ал.
	Ололарҙың аҡыллы һүҙҙәре. Аҡһаҡалдар әйткәне. Мәҡәлдәр, әйтемдәр.
	Ололарҙың аҡыллы һүҙҙәренә, әйткән кәңәштәренә төшөнөргә. Башҡалар менән уртаҡлашырға.

	97
	21.05
	
	Тикшереү эше № 9
«Яҙма телмәр. Тапҡыр, тәрән мәғәнәле һүҙҙәр.»
	Изложение, инша, тексты тыңлау.
	Тексты тыңларға. Орфограммаларҙы тиҙ танырға һәм дөрөҫ яҙырға.

	98
	24.05
	
	Һаумы, йәмле йәй!
	Үтелгән темаларҙы системаға килтереү
	Йыл буйына алған белемде, кәрәкле мәғлүмәттәрҙе системаға килтереү

	99
	25.05
	
	Һоҡланам мин йәйге матурлыҡҡа
	Дәреслектәге тест эштәрен  үтәү.
	Алған белем сифатын тикшерергә. Һөҙөмтәләрҙе анализларға.

	100
	28.05
	
	Йәйге каникулда тәбиғәтте ҡайғыртып…
	Грамоталы яҙыу оҫталығын тикшереү 
	Үтелгән орфограмма, пунктуация ҡағиҙәләрен үҙләштереү кимәлен өйрәнергә.

	101
	30.05
	
	Каникулда үтәлергә тейешле хәүефһеҙлек ҡағиҙәләре
	Грамматик эштәр
	Үтелгән тема буйынса белемдәрен тикшереү

	102
	31.05
	
	Тикшереү эше 10, 11

Йомғаҡлау.
	Күнегеүҙәр үтәү. 
	Каникулға әҙерлек.


8. Уҡыу процессының  материаль – техник тәьмин ителеше

    -«Әсә теле» дәреслеге, ике киҫәктән (автор Ф.Ш.Сынбулатова, Г.Ә.Вәлиева),

    -«Әсә теле» дәреслегенә эш дәфтәре, ике киҫәктән (автор Ф.Ш.Сынбулатова, Г.Ә.Вәлиева),

   -«Тикшереү эштәре» дәфтәре (автор Ф.Ш.Сынбулатова һ.б.),

    -Комплекслы предмет-ара тикшереү эштәре (автор Ф.Ш.Сынбулатова һ.б.).
   - персональ компьютер

  - интерактив таҡта
  - интернет ресурстар:

http://farshatova.jimdo.com/я-иду-на-урок/

http://slovari.yandex.ru/?clid=1946562

http://www.ye02.ru/obrazovanie/8885-bashort-tele-uytyla-tip-ul-aushyryp-ultyryra-krkmy.html

http://guldar.ucoz.ru/index/uchiteljam/0-5

http://melecasoosh.narod.ru/bash_jazik.html

